
ЁШЛАР ТАРБИЯСИДА ИНФОРМАЦИОН ТАҲДИДНИ САЛБИЙ ОМИЛЛАРИ

Ўтган асрнинг иккинчи ярмидан кейинги ўн йилликлар мобайнида кўзга яққол ташланаётган ва бугунги кунга қадар давом этаётган жараёнлардан бири оммавий маданият маҳсулотларининг тезкор равишда ёшлар турмуш тарзига кириб келаётганлиги бўлмоқда. Бунда оммавий маданият маҳсулотлари дастлаб оммавий ахборот воситалари ёрдамида ижтимоий ҳаётга фаол кириб келган бўлса, охирги пайтда ахборот алмашинув воситаларининг ўта ривожланиши ва такомиллашиб бориши натижасида рўй бераётган глобаллашув  ушбу жараённи шиддат билан тезлаштирмоқда. 

         Ҳар бир  янгилигу кашфиётнинг ижобий ва салбий оқибатлари бўлганидек, интернетнинг  ҳам ёшлар тарбиясига  салбий таъсир этувчи жиҳатлари  йўқ эмас. Бугунги ёшлар  интернет тармоғидан фақат илм эгаллаш,  ахборот олиш йўлида фойдаланмоқда десак, янглишамиз. Интернет клубларига кирганда,  уни тўлдириб ўтирган  ёшларни кўриб  хурсанд бўламиз. Аммо аксарият  оила даврасида кўриб  бўлмайдиган шахвоний ёки  вахшиёна  видеофилмларни томоша қилиш,  турли вилояту  шаҳарлардаги  қиз ва йигитлар  билан севги номалари алмашиш,  ушбу тармоққа ўз суратларини  киритиб  реклама қилиш билангина бандлигига  гувоҳ бўламиз. 
         Ахборот узатиш, алмашиниш ва қабул қилиш жараёнида тезкорлик,  аниқлик,  сифат ва  таъсирчанликни таъминлаш, ахборотнинг дунё бўйлаб кенг ёйилиши имкониятини яратишда  “Бутун жаҳон ўргимчак тўри” нинг  аҳамияти  катта ва айнан мана шу омил  ундан фойдаланиш  эҳтиёжини тобора орттирмоқда. Янги юз йилликда Ўзбекистонга  ҳам интернет шиддат билан  кириб келди ва  кундалик ҳаётда ўз ўрнига эга бўлди. 2008- йилга келиб  мамлакатимизда интернетдан фойдаланувчилар сони  2 миллион 200 минг кишидан  ошиб кетди. Фан-техника ютуқлари инсон манфаатлари,  эзгу мақсадлар йўлида  ҳизмат қилиши лозим, албатта.  Бироқ айрим кучлар  виртуал  оламдан ғаразли ниятлари  йўлида  фойдаланилаётгани  ҳам айни  ҳақиқатдир.

            Бугунги кунга  келиб дунёнинг мафкуравий  манзараси жуда  мураккаблашиб кетди.  Унда кучли таъсирга эга бўлишнинг  энг мақбул йўли,  ҳар қанча маблағ  талаб этилишидан қатъи  назар, йирик ахборот  тарқатувчи  мавқеини  эгаллаш экани  аён бўлиб  қолди. Жаҳонда “ахборот уруши”  кетаётганини  хатто оддий одамлар ҳам пайқаши қийин эмас. Масалан, брон  бир хорий мамалаканинг  турмуш тарзи,  қадриятлар тизимини улуғловчи  рисолалар, кинофилмлар  тарқатилмоқда,  дейлик. Табиийки,  бундай ахборотлар жамиятда маълум ижтимоий фикр  шаклланишига  таъсир этмай қолмайди. Постиндустриал инқилоб, ахборотлашув  ва  глобаллашув жараёнлари таассуфки, фақат моддий  манфаат ва эхтиёжларини  қондиришга интиладиган,  миллий қиёфасини қарийб йўқотган,  ўз мақсади йўлида ҳар қандай  ғояни қўллашга тайёр  тоифаларни  ҳам вужудга келтириди.  Бундай салбий ҳолат мамалакатимиз  аҳолиси, айниқса ,  ёшларимизга ўз таъсирини  кўрсатмай қолмайди. 

      Ана шу тахдидни бартараф этиш учун бор имкониятни ишга солган ҳолда  изчил курашмоқ зарур. Давлатимиз раҳбари “Юксак маънавият – енгилмас куч” асарида ёзадики, “Бугунги кунда инсон маънавият  қарши йўналтирилган, бир қарашда арзимас  туюладиган кичкина хабар ҳам  ахборот оламидаги  глабаллашув шиддатидан куч олиб,  кўзга кўринадиган лекин зарарини  ҳеч нарса билан қоплаб бўлмайдиган улкан зиён етказиш мумкин”. Демак, ҳозирда ҳар бир ахборот чегара билмаслик  хусусиятига эга экан, онги ва дунё қараши  эндигини  шаклланаётган  ёш авлоднинг маънавий олами дахлсизлигини асраш  кўпчиликни ўйлантириши даркор.

        Интернетни  чеклаб қўйиш ёки ахборот  олишни  тақиқлаш билан  муаммо ҳал бўлмайди. Бу хусусда яна президентимиз “… ёшларимиз  нафақат ўқув даргоҳларида,  балки радио – телевидиния, матбуот, интернет каби воситалар орқали ҳам  ранг – баранг  ахборот ва маълумотларни  олмоқдалар. Жаҳон ахборот  майдони тоборо кенгайиб  бораётган шундай бир шароитда  болаларимизнинг  онгини  фақат ўраб – чирмаб,  уни ўқима, буни кўрма деб, бир томонлама  тарбия бериш ,  уларнинг атроқини  темир девор билан ўраб олиш, ҳеч шубҳасиз, замоннинг талабига ҳам,  бизнинг эзгу мақсад – муддаоларимизга  ҳам тўғри келмайди. Нега деганда, биз юртимизда  очиқ ва эркин  демокартик жамият қуриш вазифасини ўз олдимизга мақсад қилиб қўйганмиз ва  бу йўлда ҳеч қачон қайтмаймиз”.

        Ҳаётни оммавий ахборот воситаларисиз тасаввур қилиш қийин бўлган ҳозирги шароитда интернет ёшлар учун асосий  ахборот манбаига айланаётир. Аммо  Ғарб маданиятига  тааллуқли баъзи  кўрсатув ва сайтлар борки,  улар мутлоқо аҳлоққа зиддир. Бундай ахборот ёшларимиз хулқи ва дунё қарашига салбий таъсир  қилиши аниқ. Айни ўринда яна бир фикрни айтиб ўтиш жоиз. “Ойнаи жаҳон” сериаллар билан  тўлиб – тошгани,  бизнингча, ижобий ҳол эмас. Чунки ёшлар асосий вақтини  шу сериалларни  кўришга сарқлаши  таълим сифатига таъсир қилмай қолмайди. Дарвоқе,  газета ва журнал саҳифаларида чоп этилаётган ахборот ҳамда  маълумотларнинг  мазмунан  саёзлиги ҳам  ёшларимиз тафаккурига  салбий таъсир  кўрсатади.

        XXI  аср  бошида  ҳаёт суратларининг беқиёс даражада тезлашуви, ахборот оқимининг  кучайиши оқибатида  авторитер – нуфуз масаласи ҳам янгича маъно касб  этаётир. Баъзи ёшлар ўзининг  билим олиш ва  ҳаётга муносабатини белгилашда  ота – она,  устоз – мураббийини эмас, ОАВ ҳамда интернетни  авторитер сифатида эътироф этиши, улардаги ахборот ва маълумотларни  мутлақ чин деб ишониши ташвишланарли ҳолдир. Нафсиламри  бугун хақиқатни уйдирмадан ажрата олмайдиган,  бу борадаги ҳали тажрибаси  ҳам бўлмаган ёшларнинг  ҳаётий тушунча ва  тасаввурларини асосан  таълим – тарбия  муассасаларининг  иш фаолиятини қийинлаштириш қўймоқда.

        Ёш авлоднинг  манавий оламини бузғунчи  таъсирлардан асраш учун таълим – тарбия жараёнида  қандай таъмоилларга асосланиш ва  қандай жиҳатларга эътибор қаратиш керак, деган масала файласуфлар, гуманитар фан олимларининг  диққат марказида турибди. Фикримизча, ёшларнинг тафаккур тарбиясига  кўпроқ  эътибор қараштиш улар  маънавий оламининг  дахлсизлигини таъминлашда мухим аҳамиятга эга. Чунки, давлатимиз раҳбари  таъкидлаганидек, “......қайерда юксак  ақл – идрок  ва  тафаккур хукумрон бўлса ўша ерда маънавият  қудратли кучга айланади”. Ёшларнинг  ахборот оқимига  муносабатини шакллантириш  ақл-идрок,  тафаккур тарбиясининг бир йўналишидир. Ота- оналар, устоз ва мураббийлар таълим- тарбия бериш жараёнида  ёшларга фикр  ва  билим ўртасидаги  фарқни тушунтириши,  фикрларни  ўзаро таққослашга, турларга ажратишга ўргатириши  лозим.

        Сир эмаски, интернет тез ва арзон ахборот  ёки маълумот олиш,  етказиш ҳамда қайта ишлашда  беқиёс манба саналади. Кундан-кун сафи  кенгайиб, фойдаланувчилар сони  ортаётган маскур тизим  дунё ҳамжамиятининг ахборотга бўлган  эхтиёжини қондирмоқда. “Узоқни яқин қиладиган”  манба сифатида қараладиган  интернетнинг кўпроқ ёшлар кирадиган  сайтларини тубдан  янгилаш зарур. Сабаби-соғлом турмуш тарзини  шакллантириш, юксак маънавият, пок  аҳлоқ асосида  ўғил -қизларни  тарбиялаш вазифаси  ана шуни тақазо этади. [1. 115- бет]
          Ахборот турли ижтимоий қатламларга, профессионал ва миллий гуруҳларга ҳар хил таъсир этиши ҳамда уни истеъмол қилиш ҳам бир-биридан фарқ қилганлиги боис, кишиларда, айниқса, ёшларда ахборотни саралай олиш, яъни ахборот истеъмоли маданиятини юксак даражада шакллантириш учун ёшларда миллий ғypyp, ватанпарварлик, фидойилик туйғуларини уйғотиш ўта муҳим.  Ҳар томонлама комил ва баркамол авлодни вояга етказиш, ёшларимизни миллий ва умуминсоний қадриятлар руҳида тарбиялаш масаласи давлат сиёсатининг устувор вазифаларидан биридир.

       Хулоса қилиб оладиган бўлсак, Ёш авлодда бу жиҳатлар шу даражада шаклланган ва қарор топган бўлиши лозимки, улар виртуал маконда умуммиллий манфаатга хизмат қиладиган, унинг тараққиётига ёрдам берадиган ахборотни танлай олсин. Фақат шундагина, глобаллашув жараёнларида ёшларнинг турли ёт маълумотларни фарқлай билишига эришилади ва нотўғри талқин қилишининг олди олинади. Ахборот истеъмоли маданиятига эга ёшлар, салбий ва нохолис ахборотлар таъсирига тушиб қолмайди, чунки уларда бундай ахборотларга нисбатан мустаҳкам мафкуравий иммунитет шаклланади.

